
 Nevoja për një plan 
operacional 
për investime 1.

Projekti i hartimit të Planit Operacional të Zhvillimit Lokal (POZHL) u iniciua nga Ministri i 
Shtetit për Çështjet Vendore në bashkëpunim me projektin STAR, të menaxhuar nga UNDP. Në 
rastin e Bashkisë Kamëz, ky proces u zbatua në nivel lokal nga Aleanca Gjinore për Zhvillim 
(AGJZH), nëpërmjet ekspertëve të saj. Kjo nismë synon të asistojë Bashkinë e Kamzës në 
planifikimin e masave dhe veprimeve, përfshirë projektet e investimeve kapitale për periudhën 
afatshkurtër (2-3 vjeçare), të integruara në POZHL.

Hartimi i POZHL rezulton si sfidë kryesore dhe nevojë imediate për të patur një plan të integruar 
të veprimeve dhe masave që bashkia e re duhet të marrë, për të siguruar kohezionin administrativ dhe 
territorial, të të gjitha njësive administrative të saj, pas reformës territoriale. Sigurimi i kohezionit 
administrativ dhe territorial, kërkon masa dhe veprime që përfshijnë ristrukturim administrativ, të 
shërbimeve administrative dhe shërbimeve publike, të infrastrukturës lidhëse të njësive administrative 
etj.

Qëllimi i këtij instrumenti konsiston në analizën e situatës aktuale, duke synuar të evidentojë 
problematikat kryesore edhe prioritetet e nevojave, në përgjigje të të cilave duhet të propozohen 
ndërhyrjet në formën e projekteve, që më pas mund t’i paraqiten për financim apo bashkëfinancim 
Qeverisë (psh. nëpërmjet mekanizmit të Fondit të Zhvillimit të Rajoneve), apo donatorëve të tjerë.

Në buxhetin e Bashkisë Kamëz për vitin 2016 peshën më të madhe të tij e zënë investimet 
publike, të cilat në një pjesë të madhe do të bazohen në të ardhurat e vetë Bashkisë. Nga analiza 
e zërave të buxhetit, rezulton se 55,23 % e totalit të tij do të jetë për investime, të cilat janë planifikuar 
në vlerën 794.514.345 lekë. Në hartimin e buxhetit është marrë parasysh plani urban, strategjia e 
zhvillimit të Bashkisë Kamëz, ndërsa në planifikimin e shpenzimeve për investime është pasur 
parasysh që të shkohet drejt rritjes së investimeve në shërbimet publike (rrugë, ujësjellës, kanalizime, 
objekte arsimore etj).

Gjatë prezantimit të buxhetit në Këshillin Bashkiak u theksua, se ky është një buxhet social, 
nga këndvështrimi i nxitjes për zhvillimin e biznesit dhe rritjes së punësimit përmes politikës fiskale 
favorizuese. Prezantuesit theksuan gjithashtu vullnetin për të vijuar me politikat zhvillimore të 
bashkisë, duke u përqendruar te urbanizimi i mëtejshëm i Kamzës dhe i Paskuqanit.



54 Plani Operacional i Zhvillimit VendorBashkia Kamëz

Plani operacional afatshkurtër      
në perspektivën e qeverisjes lokale
dhe proceseve planifikuese 2.

Drejtuesit e Bashkisë së Kamzës kanë planifikuar për vitin 2016 rreth 45 projekte, kryesisht 
në infrastrukturë. Për një pjesë të tyre kanë filluar punimet me fondet e vetë Bashkisë. Vlerësohet, 
se brenda vitit të parë të mandatit të drejtuesve aktualë, të gjitha këto projekte do të kenë përfunduar. 
Fokusi i këtyre projekteve shtrihet në lagjet kryesore të Kamzës. Duke qenë se tashmë, pjesë e 
bashkisë Kamzës është edhe Paskuqani, brenda mandatit të parë synohet të asfaltohet aksi rrugor 
që lidh Kamzën me Paskuqanin deri në Tufinë.

Drejtuesit e bashkisë deklarojnë angazhimin e tyre për të krijuar mundësi të reja për përmirësimin 
e nivelit të jetesës së qytetarëve, nëpërmjet uljes së taksave vendore, duke i konsideruar këto si masa 
që do të favorizojnë biznesin dhe do të sjellin rritjen e të ardhurave dhe të numrit të të punësuarve 
në Bashkinë e Kamzës. Në përputhje edhe me kuadrin ligjor, në plotësim e sipër, për kompetencat 
që do të ketë pushteti vendor në bazë të hartës së re territoriale, këto masa do të fillojnë të jenë 
efektive, që në vitin e parë të mandatit të drejtuesve aktualë të Bashkisë së Kamzës. Hartimi i 
POZHL përbën gjithashtu një sfidë të rëndësishme për nxitjen e zhvillimit të bashkisë gjatë 2-3 viteve 
në vazhdim.

Duhet theksuar se Kamza ka qenë një nga qytet e para në Shqipëri (së bashku me Durrësin, 
Shkodrën e Vlorën) për të cilën është hartuar Plani i Zhvillimit Urban dhe Strategjia e Zhvillimit për 
periudhën 2008-2015. Territori i Bashkisë së Kamzës ndodhet i përfshirë në Konceptin e Zhvillimit 
Rajonal për Qarkun e Tiranës për periudhën 2012- 2017, si dhe në draftin e Planit të Përgjithshëm 
Kombëtar – Shqipëria 2030 i cili vendos piketa mjaft të rëndësishme për zhvillimin në 15 vitet e 
ardhshme. Në këtë kuadër POZHL për Bashkinë Kamëz mund të përfitojë nga tradita e deritanishme 
planifikuese dhe kuadri makro i planifikimit.

 Metodologjia për 
përgatitjen e POZHL 3.

AGJZH ka përgatitur POZHL për Bashkinë e Kamzës, sipas strukturës të kërkuar nga Ministri 
i Shtetit për Çështjet Vendore, të theksuara në Termat e Referencës të Projektit. Procesi i mbledhjes 
së të dhënave, përpunimi dhe analiza, e cila përfundon në diagnozën e situatës socio-ekonomike të 
zhvillimit në këtë bashki, është pjesë thelbësore e shërbimit për përgatitjen e POZHL. Bazuar në 
përvojat e  mëparshme të vlefshme në procese të ngjashme, AGJSH ka patur për qëllim hartimin e 
një liste treguesish për secilin nga aspektet zhvillimore / funksionale, të nevojshme për diagnozën. Të 
dhënat janë renditur si në vijim: të dhënat demografike; të punësimit; të dhënat mbi arsimimin e 
burimeve njerëzore; të dhënat për investime të konsiderueshme në bashki; të dhënat mbi prodhimin 
vendor; të dhënat mbi tregtinë; mbi aktivitetin e bizneseve më të mëdha që operojnë në zonë; të 
dhëna mbi burimet natyrore dhe mbi ofrimin e shërbimeve publike. Në çdo rast është bërë përpjekja 
për të grumbulluar të dhëna me natyrë gjinore dhe për të evidentuar problematikat respektive.

Janë krijuar disa harta tematike që paraqesin të dhënat në mënyrë vizuale për të rritur shkallën 
e kuptueshmërisë së tyre. AGJZH i ka mbledhur të dhënat përmes kontaktit të drejtpërdrejtë 
me stafin drejtues të bashkisë. Për të plotësuar gamën e informacioneve, janë kryer takime 
dhe intervista individuale me disa institucione dhe organizata të sektorit privat apo OJF. Gjatë kohës 
së zbatimit të projektit, grupet e ekspertëve në çështjet e zhvillimit u takuan në dy forume për të 
diskutuar dhe përmirësuar draftin e planeve operacionale.

AGJZH pati si qëllim sigurimin e një pjesëmarrje të gjerë në forume si një mekanizëm për 
sigurimin e cilësisë. Bashkëpunimi me stafin drejtues të bashkisë ishte vendimtar për krijimin e 
grupit dhe sigurimin e pjesëmarrjes së gjerë në forume. AGJZH përdori teknikën e hartimit  të 
pemës  së problemeve  për vlerësimin  e problematikave  afatshkurtra  dhe prioriteteve në territorin 
e bashkisë. Gjithashtu, avantazhet krahasuese të zhvillimit të çdo fushe u vlerësuan dhe u përkthyen 
në prioritete.

Aktivitetet e realizuara nga konsulenca

Në zbatim të metodologjisë u kryen aktivitet e mëposhtme: 1. U sigurua angazhimi i 
kryetarit të bashkisë në procesin e përgatitjes së POZHL, 2. U krijua një grup ekspertësh për trajtimin 
e tematikave, 3. U analizuan dokumentet ekzistuese të planifikimit strategjik në bashki, 4. U 
realizua mbledhja e të dhënave të mëtejshme, 5. U përgatitën të dhënat e projekt-diagnozave, 
6. U konsultua dokumentacioni strategjik dhe planifikues, territorial, 7. U përcaktuan problematikat 
afatshkurtra operacionale dhe prioritetet, 8. U zhvillua forumi I mbi problemet afatshkurtra operative 
dhe prioritetet, 9. U identifikuan projektet e investimeve, 10. U zhvillua forumi II mbi planet operative 
të zhvillimit lokal, 11. U finalizua dokumenti i POZHL.

4.1 Fakte Kryesore

Bashkia Kamëz kufizohet në veri, lindje dhe jug me bashkinë Tiranë, në veri- perëndim me 
bashkinë Krujë dhe në perëndim me bashkinë Vorë. Kamza përbëhet nga dy njësi administrative, 
Kamza dhe Paskuqani. Kryeqendra e bashkisë së re është Kamza, në përbërje të së cilës ndodhen 14 
fshatra. Nga këto në përbërje të njësisë administrative Kamëz janë fshatrat e mëposhtme: Bathore, 
Laknas, Valias, Frutikulturë, Bulçesh, Zall- Mner; ndërsa në përbërje të njësisë administrative 
Paskuqan janë fshatrat: Paskuqan, Babrru Qëndër, Kodër e Kuqe, Shpat, Fushë e Kërçikëve, Kodër 
Babrru, Paskuqan Fushë, Paskuqan Kodër. Të dyja njësitë administrative janë pjesë e Rrethit të 
Tiranës, në Qarkun e Tiranës.

Popullsia

Sipas Censusit të vitit 2011 Bashkia Kamëz ka një popullsi prej 104,190 banorësh, ndërsa sipas 
regjistrit civil numëron 125,632 banorë. Ajo ka një sipërfaqe prej 37.18 km2. Në  bazë  të  censusit,  
densiteti  i  popullsisë  është  2,802  banorë  për  km2 ndërsa  sipas regjistrit civil, densiteti është 
3,379.02 banorë/km2. Këto vlera të dendësisë së popullsisë janë gati 100 herë më të larta se mesatarja 
në rang vendi.

Të dhënat aktuale të vitit 2015 flasin për një numër total prej 140 mijë banorësh të regjistruar në 
gjendjen civile (nga këta rreth 100 mijë në njësinë administrative të Kamzës). Sipas vlerësimeve të 
stafit të Bashkisë së Kamzës, në territorin e kësaj bashkie ndodhen edhe rreth 50 mijë banorë të 
paregjistruar, gjë që përbën burim problematikash sociale dhe ekonomike.

Raporti gjinor, sipas të dhënave të censusit të vitit 2011 rezulton të jetë 103.4, vetëm pak më 
i lartë se mesatarja kombëtare prej 100.4.

 Diagnoza 4.

Mosha mesatare aktuale e popullsisë së Bashkisë Kamëz është 27 vjeç, ndërsa grupmosha 15 – 
64 vjeç përbën 66.1 % të totalit të banorëve, duke qenë diçka më pak se mesatarja kombëtare, por 
kjo shpjegohet me numrin e lartë të grupmoshës së fëmijeve: 27% (mesatarja në rang vendi 20%).

Dinamika e popullsisë: sipas të dhënave demografike nga Census 2001 dhe 2011, popullsia e 
Bashkisë së Kamzës u rrit me rreth 60% ndërmjet dy censuseve. Gjatë katër viteve të fundit rritja 
e popullsisë ka vazhduar gati me të njëjtat ritme.

Punësimi

Papunësia në Bashkinë e Kamzës rezulton në nivele të larta: rreth 50%. Shkalla e papunësisë për 
bashkinë paraqitet mjaft më e lartë se mesatarja e papunësisë në rang vendi: rreth 30%. Indeksi 
i papunësisë për të rinjtë (mosha 15-24 vjec) dhe për femra paraqiten gjithashtu mjaft më lart se 
mesatarja e vendit. Respektivisht, norma e papunësisë për të rinjtë është 68.3% (mesatarja kombëtare: 
52.9%), ndërsa norma e papunësisë për femrat është 54.8% (mesatarja kombëtare 31.4%). Këta 
tregues flasin për domosdoshmërinë e marrjes së masave urgjente, nëpërmjet projekteve, që synojnë 
rritjen e numrit të të punësuarve, pa lënë jashtë vëmendjes edhe fuqizimin e orientimin nga tregu i 
punës të arsimit profesional të mesëm.

Për shkak të natyrës mikse të ekonomisë lokale, banorët janë të punësuar në sektorë të ndryshëm 
si bujqësi, industri dhe shërbime. Struktura e punësimit në këto sektorë paraqitet si më poshtë: 
në bujqësi janë të punësuar  5.3% e forcës aktive të punës, në industri  rreth  37.5%,  dhe  në  
shërbime  57.1%.  Këta  tregues  flasin  për  një  strukturë ekonomike me natyrë urbane, duke u 
larguar gjithmonë e më tepër nga karakteristikat e dikurshme rurale të zonës.

4.2 Zhvillimi ekonomik

Ekonomia e Bashkisë së Kamzës karakterizohet nga një nivel i lartë i informalitetit dhe nga 
mbizotërimi i bizneseve të vogla dhe familjare. Numërohen në total rreth 1,900 biznese, nga të 
cilat 1,600 e zhvillojnë aktivitetin në territorin e njësisë administrative Kamëz dhe pjesa tjeter 
në Paskuqan. Pjesa më e madhe e aktiviteteve të biznesit është përqendruar në sektorin e tregtisë 
dhe shërbimeve.

Sektori i shërbimeve është më i zhvilluari, ai është përgjegjës për gati gjysmën e outputit dhe 
punësimit. Ritmi i rritjes së ketij sektori ka qenë konstant edhe gjatë 4-5 viteve të fundit me një 
normë mesatare prej 2-3% në vit. Megjithatë verehet njëfarë stanjacioni në këtë sektor  dhe vështirë 
të pritet që të luajë rolin e motorrit të rritjes eknomike në vitet në vazhdim.

Krahas sektorit të shërbimeve, po fuqizohet gradualisht aktiviteti me natyrë industriale, që 
konsiston në bizneset ndërtuese, ato të industrisë së lehtë dhe ushqimore. Vlen të theksohet shtimi 
sistematik i aktiviteteve me natyrë fasonerie, që shpërngulen nga zona të tjera, kryesisht Tirana dhe 
vendosen në territorin e Bashkisë së Kamzës, me qëllim shfrytëzimin e disa lehtësirave në taksa dhe 
krahut të lirë të punës. Mund të përmendim kompani të tilla, si Remal, Shpresa, Pirraci, Everesti, 
Fafa etj. Shtimi i numrit të këtyre aktiviteteve, nëse vazhdon me këtë ritëm, brenda disa viteve 
mund të rezultojë burimi kryesor i punësimit, në veçanti për gratë dhe vajzat.

Bashkia  e  Kamzës  ka  mundësi  të  kapitalizojë  më  tej  dukurinë  e  fluksit  të  pandërprerë, 
ardhës të  banorëve, qëllimi i të cilëve është që të vendosen në afërsi të drejtpërdrejtë me kryeqytetin, 
duke stimuluar kështu rritjen e nivelit të shërbimeve. Zona karakterizohet nga një zhvillim intensiv 

urban, i shpejtë dhe transformim i gradual i destinacionit të tokës. Banorët kanë tendencë për të 
investuar shumë në strehim, i cili financohet kryesisht nga transformimi i destinacionit dhe shitja e 
ish-tokës bujqësore.

Rënia e interesit ndaj zhvillimi të aktiviteteve tradicionale të bujqësisë dhe prodhimit  blegtoral  
është  mjaft  e  dukshme.  Nga  ana  tjetër,  aktivitetet ekzistuese bujqësore synojnë më tepër 
përmbushjen vetëm të nevojave familjare dhe janë të kufizuara në përdorimin e ngastrave jo më të 
m±dha se 1-3 ha për këtë qëllim.

Aktualisht, në Bashkinë e Kamzës operojnë 25 biznese VIP, rritja është e ndjeshme, nëse 
i referohemi numrit të tyre 8 vjet më parë, ishin vetëm 3 tilla. Ndërkohë numërohen rreth 170 
subjekte që operojnë si biznese të mëdha, 42% që veprojnë në sektorin e tregtisë, 29% në 
shërbime, 17% në fushën e prodhimit, 6% në transport dhe 6% në ndërtim.

Një total prej rreth 1,700 biznesesh aktive, të vogla, paraqet një ndarje strukturore si në vijim: 70% 
të numrit të përgjithshëm angazhohet në tregti, 22% në fushën e shërbimeve dhe 8% në sektorin e 
prodhimit.

4.3 Mirëqenia ekonomike dhe sociale

Nga shqyrtimi i burimeve të të ardhurave familjare, rezulton se ndihma sociale dhe 
përfitimet të ngjashme me të zënë 10.4% të të ardhurave familjare për popullatën lokale të 
Kamëzës. Në një nivel të përafërt paraqiten gjithashtu  remitancat,  që përfaqësojnë 10.9% të të 
ardhurave familjare. Numri i emigrantëve të kthyer gjatë periudhës 2001-2011 arrin në 3,600 individë, 
që përbëjnë 2.6% të totalit në rang vendi dhe pothuajse të njëjtën përqindje në raport me numrin total 
të banorëve të Bashkisë së Kamzës. Ndërkohë, burimi kryesor i të ardhurave familjare janë punësimi 
dhe vetpunësimi, që së bashku përfaqësojnë më shumë se gjysmën e të ardhurave familjare: 51.6%, 
si dhe pensionet: 22,7%.

Të dhënat mbi numrin e familjeve që trajtohen me ndihmë ekonomike janë një tregues 
indirekt i nivelit të varfërisë në Kamëz dhe Paskuqan. Këtë ndihmë e përfitojnë në total rreth 4 mijë 
familje, nga të cilat 3,700 në Kamëz. Këto shifra i përgjigjen një numri banorësh respektivisht prej 
34 mijë dhe 22 mijë individësh. Në raport me numrin total të banorëve, rezulton se në Bashkinë 
e Kamzës përfitojnë ndihmë ekonomike rreth 24.3% e familjeve. Shifra vazhdon të mbetet tepër 
e lartë edhe pas rishikimit dhe reduktimit të numrit të përfituesve gjatë 2 viteve të fundit (rreth 1 
mijë familje nuk janë kualifikuar për ndihmë, për shkak të mosarritjes së numrit minimal të pikëve 
të nevojshme nga shqyrtimi i dokumentacionit).

Furnizimi me ujë të pijshëm vazhdon të mbetet një nga problemet më të mprehta infrastrukturore, 
pasi jo më shumë se 38-40% e banorëve në Kamëz dhe rreth 50% e atyre në Paskuqan, kanë akses në 
rrjetin e ujësjellësit dhe kanalizimeve. Kjo rezulton në një mesatare prej 45% për të gjithë Bashkinë 
e Kamzës. Aktualisht, është duke u realizuar një projekt me financim të KfW, në përfundim të të 
cilit aksesi në ujësjellës dhe kanalizime synon të rritet, duke arritur rreth 60% të totalit të banorëve. 
Por edhe kjo shifër mbetet larg nivelit që do të mundësonte jetesën me standarte higjeno-sanitare. Në 
veçanti e rënduar është situata e grave dhe vajzave në këtë bashki, të cilat përballojnë më së shumti 
sjelljen e  ujit  në shtëpi  (me  kova, bidona,  shishe),  apo merren  me  pastrimin,  larjen e rrobave etj.

Duhet theksuar progresi lidhur me formalizimin dhe përmirësimin e furnizimit me energji 
elektrike të banorëve. Brenda dy viteve të fundit u arrit që 99% e konsumatorëve të pajisen me 
kontrata e matësa të energjisë elektrike, ndërsa aktualisht vazhdon shlyerja sistematike e detyrimeve 
të prapambetura ndal OSHEE. Komuniteti ka reagur pozitivisht ndaj këtij procesi, por theksohet se 
kamatvonesat përbëjnë një barrë të vështirë për buxhetet familjare dhe shpesh kërkohet falja e tyre.

Infrastruktura rrugore e Bashkisë se Kamzës ka ardhur duke u përmirësuar vit pas viti dhe 
aktualisht janë të asfaltuara rreth 140 km nga 221 km rrugë në total (pa përfshirë njësinë administrative 
të Paskuqanit). Aksi më problematik për momentin mbetet rruga “Liria” me një gjatësi totale pak 
më shumë se 2 km.

Bashkia e Kamzës është e lidhur me linja të transportit publik me kryeqytetin dhe qytetet 
e afërta. Këto linja funksionojnë rregullisht, por banorët ngrenë shqetësimin e mosnjohjes së 
biletave dhe aboneve nga linjat e transportit publik në Tiranë, ku është fluksi më i madh i udhëtarëve, 
gjë që rrit kostot e tyre të transportit për qëllime pune, arsimimi, apo argëtimi.

Një problem konstant infrastrukturor mbetet lidhja me ura, si brenda territorit të Bashkisë 
Kamëz, ashtu edhe me kryeqytetin. Situata më emergjente paraqitet në urën Paskuqan 1, e 
cila është aktualisht e shembur, në gjendje të pakalueshme, ndërsa 2 ura me një kalim, Babrru dhe 
Paskuqan 2 kanë nevojë urgjente për rikonstruksion.

Bashkia e Kamzës numëron 12 qendra shëndetësore primare, nga të cilat 8 ndodhen në 
njësinë administrative të Paskuqanit (për shkak të numrit më të madh të fashtarave). Në përbërje 
të këtytre qendrave ka mjekëve të familjes, ndërsa disa prej tyre kanë edhe mjekë specialistë, 
konsulentë për gratë dhe fëmijët, si dhe staf mbështetës. Në territorin e bashkisë ndodhen mbi 10 
farmaci dhe 12 klinika private që ofrojnë shërbimin e kujdesit dentar privat. Konstatohet se një pjesë 
e madhe e banorëve të kësaj bashkie, për shkak të afërsisë, i drejtohet spitaleve të kryeqytetit për të 
marrë kujdes shëndetësor.

Në Bashkinë e Kamzës ndodhen 48 institucione arsimore shtetërore, nga këto 20 kopshte, 20 
shkolla 9-vjeçare dhe 6 shkolla të mesme. Në përgjigje të kërkesës në rritje për objekte arsimore, vitet 
e fundit janë ndërtuar 5 shkolla të reja, 4 me financim të Bankës Botërore (3 shkolla 9-vjeçare dhe 
1 e mesme e përgjithshme) dhe 1 e mesme me mbështetjen e GIZ. Kjo e fundit vlen të përmendet, 
pasi ka drejtim profesional dhe synon të jetë një shkollë rajonale, që do të përgatisë teknikë në 
profesione të ndryshme të kërkuara nga tregu i punës. Për shkak të varfërisë dhe problemeve 
infrastrukturore konstatohet frekuentim jo i rregullt i mësimit dhe në disa raste braktisja e shkollës.

Lidhur me zhvillimin e kulturës dhe sportit, vlen të përmendet se skuadra e Kamzës në futboll, 
luan në Kategorinë e Parë, që nga viti 2007. Stadiumi i qytetit ka kaluar disa procese modernizimi 
dhe rikonstruktimi, me fondet e vetë bashkisë. Në Bashkinë e Kamzës ndodhet edhe Shkolla e 
Mjeshtërisë Sportive “L. Boriçi”, një qendër trajnimi sportiv, e krijuar nga UEFA / FIFA, dy fusha 
trajnimi futbolli, ku Bashkia ka investuar për rrethimin e tyre dhe rreth 10 fusha minifutbolli. Kamza 
ka një grup që performon muzikë tradicionale, të quajtur “Tradita”, i cili ka marrë pjesë me sukses 
në Festivalin Folklorik Kombëtar. Në këtë bashki ndodhet një qendër social-kulturore për të rinjë 
(shtetërore) dhe tre subjekte private, që ofrojnë shërbime të ngjashme.

Në Bashkinë e Kamzës totali i personave me aftësi të kufizuar përbën 4.6% të totalit të 
banoreve, gjë që renditet poshtë mesatares kombëtare (rreth 6%). Kjo shifër flet për gadishmëri më 
të lartë për punë dhe aktivitetet të tjera shoqërore, krahasuar me zonat e tjera të vendit.

Numri i familjeve që kanë kryefamiljare femra në Bashkinë e Kamzës përfaqëson rreth 8.6 % 
të familjeve, tregues që përbën gati gjysmëm e mesatares së vendit, prej 14.2%.

4.4 Burimet natyrore dhe qëndrueshmëria mjedisore

Territori Bashksië së Kamzës përshkrohet nga tre lumenj: lumi i Tiranës, Lanës dhe i Tërkuzës. 
Të tre këta rrjedhin poshtë nga ana jug-lindore në drejtimin veri-perëndimor përmes luginës së 
Tiranës. Lumi i Tiranës dhe lumi i Lanës përshkojnë pjesën qendrore të luginës së Tiranës, ndërsa 

lumi i Tërkuzës rrjedh poshtë në periferi të luginës, drejt veriperëndimit.

Prurjet e këtyre lumenjve kanë luhatje të mëdha; lumi i Tiranës varion nga 0.3 - 300 m3 / sek; 
Lumi i Lanës nga 0.1-30 m3 / Sec dhe Lumi i Tërkuzës nga 0.5-400 m3 / Sek ose më shumë. Në 
pjesën e sipërme të lumit të Tërkuzës është ndërtuar një digë dhe prej këtij ujëmbledhësi furnizohet  
kryesisht  qyteti  i  Tiranës.  Regjimi  i  natyrshëm  i  lumit  të Tërkuzësaktualisht ka pësuar 
ndryshime rrënjësore, për shkak të ndërhyrjeve me qëllim marrjen e inerteve. Ujërat sipërfaqësore 
dhe nëntokësore mund të përdoret si ujë i pijshëm për vlerat e tyre natyrore, por në të njëjtën kohë ato 
janë të kërcënuara nga ndotja urbane. Mbetet konstant kërcënimi nga përmbytjet, në momente 
prurjesh të mëdha. Në vitet e fundit ka patur dëme të konsiderueshme në objektet  e banimit për 
shkak të përmbytjeve. Përveç investimeve me natyrë parandaluese, nevojitet edhe koordinimi i 
ngushtë i punës me Bashkinë e Tiranës.

Liqeni i Paskuqanit është një prej resurseve më të rëndësishme ujore të Bashkisë së 
Kamzës. Ai zë një sipërfaqje prej 170 ha dhe aktualisht zona përreth liqenit është zënë nga banesa 
informale të ndërtuara pas viteve ’90, por numri i tyre është i pakët. Ky liqen mund të marrë një 
rëndësi të veçantë, pasi në drejtim të tij shkon zgjatimi i bulevardit qendror të kryeqytetit dhe 
egziston një projekt mjaft ambicioz (me autor studion “Grimshaw”) për ta shndërruar zonën 
përreth liqenit në një park të madh, të gjelbër me karakter pushues e argëtues.

Bashkia e Kamzës nuk ka burime minerale me ndikim të konsiderueshëm në të ardhmen 
e zhvillimit të saj ekonomik, me përjashtim të minierës Valiasit, e cila përmban burime modeste 
qymyri. Prej më shumë se dy dekada kjo minierë qëndron e mbyllur dhe nuk është shaqur ndonjë 
interes nga subjekte shtetërore apo private për rivënien e saj në shfrytëzim. Në planin strategjik 
të Bashkisë së Kamzës parashikohet alternativa që zona e minierës të vazhdojë të ketë karakter 
industrial, jo minerar, dhe të mund të shërbejë si klaster për aktivitete biznesi në fusha të caktuara 
(linja prodhimi, magazina, park logjistik etj).

Për shkak të vazhdimit të rritjes së shpejtë të popullsisë, që pasqyrohet në bumin e ndërtimit 
dhe në sektorin e shërbimeve, Bashkisë së Kamzës i duhet të përballet me probleme serioze 
mjedisore, në lidhje me menaxhimin e mbetjeve të ngurta, riciklimin, rehabilitimin e sipërfaqeve 
të gjelbra etj. Vlen të përmendet progresi i konstatuar në vitet 2017-2013, si rezultat i përfshirjes së 
bashkisë në programin IPA Adriatic, gjë që rezultoi në instalimin e një numri të konsiderueshëm 
kontenerësh për mbetjet, shtoi numrin e automjeteve për grumbullimin e tyre, si dhe mbështeti 
një sërë aktivitetesh për edukimin mjedisor. Gjithashtu, duhet përmendur edhe projekti i sukseshëm 
pilot i zbatuar nga organizata Co-Plan në zonën e Bathores dhe në Qendër Kamëz, që synonte të 
ndërgjegjësonte dhe përfshinte maksimalisht komunitetin në procesin e menaxhimit të mbetjeve.

4.5 Konkluzione
Nga sa u trajtua në pikat e mësipërme, mund të formulohen konkluzionet e mëposhtme, lidhur 

me Bashkinë e Kamzës:

- Numri i popullsisë vazhdon të rritet, thuajse me të njëjtat ritme si ato të 10 viteve të fundit, duke 
krijuar premisa për probleme ekonomike e sociale. Bashkia vazhdon të përballet me sfidën 
e ofrimit të shërbimeve publike dhe administrative për një numër gjithmonë e më të madh 
individësh.

- Papunësia e lartë mbetet një shqetësim konstant. Duket se tregu lokal i punës, por edhe 
ai i qyteteve më të afërta (Tiranë, Durrës etj.) nuk ofron mundësi punësimi në mënyrë 
proporcionale me numrin në rritje të banorëve. Nga ana tjetër, niveli arsimor dhe aftësitë e 
punëkërkuesve shpesh mund të mos përkojnë me pritshmëritë e tregut.

- Dinamika më e lartë e zhvillimit të biznesit vërehet në sektorin e fasonerisë, ku janë hapur disa 
mijëra vende pune, kryesisht për gratë dhe vajzat, ndërsa sektori i shërbimeve, i mbështetur tek 
biznesi familjar siguron, pjesën më të madhe të punësimit dhe të ardhurave. Janë shtuar 
biznet VIP gjatë viteve të fundit.

- Outputet me natyrë bujqësore dhe blegtorale shënojnë rënie nga viti në vit, sipërfaqja e tokës 
bujqësore është reduktuar në mënyrë sistematike dhe prodhimi është i orientuar më tepër nga 
plotësim i nevojave të veta familjare.

- Furnizimi me ujë të pijshëm dhe kanalizimet ende nuk mbulojnë më tepër se 45% të totalit të 
banorëve, kjo mbetet një nga sfidat më të vështira për t’u përballuar në vitet në vazhdim. 
Edhe zbatimi i projekteve aktuale në këtë fushë nuk parashikohet të mbulojë më tepër se 60% 
të banorëve, pas realizimit të tyre.

- Infrastruktura rrugore ka njohur përmirësime nga viti në vit, por ende janë të paasfaltuara rreth 
38% e rrugëve, sidomos në zonën rurale. Problem madhor mbetet shtimi i numrit të urave dhe 
nevojat urgjente për riparim të atyre egzistuese.

- Transporti publik funksionon rregullisht, por sfidë përbën intergrimi i tij me atë të kryeqytetit, 
për të ulur kostot e individëve.

- Objektet arsimore dhe shëndetësore mbulojnë nevojat e popullatës për këto shërbime, edhe 
pse në limite të kapaciteteve të tyre. Nevojiten investime për mirëmbajtje në të dy sektorët. 
Sfidë mbetet frekuentimi jo i rregullt i shkollës, apo braktisja, nga një pjesë e fëmijëve.

- Jeta kulturore është realtivisht e varfër, për shkak të mungesës së objekteve për këtë qëllim. 
Më tepër investime janë bërë në objekte sportive.

- Liqeni i Paskuqanit përbën një nga burimet më interesante natyrore. Ka premisa për t’u shndërruar 
në një park të madh me natyrë shlodhëse dhe argëtuese.

- Terreni përshkohet nga tre lumenj, që përbëjnë pasuri natyrore, por shkaktojnë edhe 
probleme me përmbytjet në sezone rreshjesh. Nevojiten investime në zonat e rrezikuara dhe 
bashkëpunim me Bashkinë e Tiranës.

- Menaxhimi i mbetjeve ka shënuar progres lidhur me grumbullimin dhe tërheqjen e rregullt të 
tyre, por mbetet sfida e zgjidhjes së utilizimit të tyre.

5.1 Përcaktimi i problemeve dhe pritoriteteve operacionale afat-shkurtra

Duke marrë në konsideratë se pjesa më e madhe e popullsisë, gati 71%, është e përqëndruar 
në qendrën e Bashkisë Kamëz, administrata do të jetë përballë vendimesh shumë të vështira për 
investime/apo shtrirjen e shërbimeve publike në të gjithë territorin e  bashkisë. 

Për  të  mënjanuar  këtë  rrezik,  duhen  përdorur  kritere  në  përzgjedhjen  e investimeve, të tilla 
si:

 a) urgjenca për investimin; 

b) niveli i aksesit në shërbimet publike;

c) ndikimi i investimit/shërbimit në rritjen e kohezionit në territor, etj.

Do të ishte  më mirë, që investimet dhe  shërbimet publike duhet të orientohen në qendrat e 
njësive administrative, dhe kriteri i urgjencës të ishtë udhëzuesi për investimet në njësitë dministrative 
periferike të bashkisë, ku popullsia e vogël është e shpërndarë në një numër të madh të fshatrave. 
Duke forcuar shërbimet publike në qendër të njësive administrative nga njëra anë, nga ana 
tjetër duhet të rritet aksesi i banorëve që jetojnë përreth qendrës administrative për të siguruar këto 
shërbime.

Për shkak të densitetit të lartë të popullsisë, zhvillimi i infrastrukturës së duhur për ujësjellës, 
kanalizime, rrugë, sheshe publike apo parqe si dhe ndërtimi i shkollave, kopshteve, çerdheve e 
qendrave shëndetësore përbëjnë prioritetet kryesore të Bashkisë së Kamzës.

Krijimi i lidhjeve më të përshtatshme të transportit publik me Bashkinë e Tiranës, ështe nevojë 
imediate e komunitetit. Kamëza dhe Tirana ndahen nga lumi i Tiranës, mbi të cilin ka një numër 
shumë të vogël urash të amortizuara dhe me kapacitet të vogël, gjë që rëndon trafikun në “Kthesën 
e Kamzës”, duke rritur artificialisht distancën me kryeqytetin dhe duke shtuar kostot respektive. 
Kjo e fundit për faktin, se  banorët e kësaj bashkie nuk përfshihen në sistemin e biletave dhe 
aboneve të shërbimit urban të Bashkisë së Tiranës. Shtimi i numrit të urave dhe lidhjeve rrugore 
me Tiranën, si dhe krijimi i një sistemi të përbashkët të transportit publik, kërkon bashkëpunim sa 
më të shpejte mes drejtuesve të dy bashkive.

Problem dhe prioritet madhor mbetet sistemimi i lumit të Tiranës në të gjithë gjatësinë e tij. Puna 
e filluar në një segment të shkurtër nga Bashkia e Tiranës duhet të vazhdohet më tej në territorin e 
Bashkisë së Kamzës.

 5. Përcaktimi  i Prioriteteve
dhe
Pema e Problemeve

Pastrimi nga mbetjet urbane dhe shtimi i hapësirave të gjelbra, sidomos në drejtim të liqenit të 
Paskuqanit duhet të jetë gjithashtu një prioritet.

Sfidë serioze për tu përballuar mbetet edhe mosrregjistrimi i një pjese të banorëve në gjendjen 
civile, rrjedhimisht ky grup ka vështirësi në përfitimin e shërbimeve kryesore publike (arsimore 
dhe shëndetësore). Ky fenomen, si dhe distanca e konsiderueshme, në shumë raste, nga shtëpitë te 
shkollat e zonës, kanë rezultuar në braktisje të shkollave nga një pjesë e fëmijëve. Ky problem duhet 
të adresohet gjithashtu me prioritet.

5.2 Pema e problemeve

Për të analizuar dhe vlerësuar së bashku burimet njerëzore dhe natyrore të Bashkisë Kamëz, 
si dhe për të vijuar më tej me prioritizimin e projekteve u ndërtua pema e problemeve bazuar në 
problematikën e ngritur nga specialistët dhe nga grupet e ndryshme komunitare. Në këtë mënyrë 
u evidentuan problemet të cilat pengojnë zhvillimin social ekonomik të zonës së Kamzës dhe u 
përcaktuan objektivat konkrete për ndërhyrjet përmirësuese, me synim nxitjen e zhvillimit social, 
kulturor dhe ekonomik të zonës.  Projektet e ndërhyrjes janë paraqitur në formën e fishave për të 
ndërtuar një ide më të qartë mbi burimet ekzistuese dhe nevojat për mbështëtje financiare në të 
ardhmen, për të garantuar një jetesë konform standarteve evropiane në territorin e Bashkisë Kamëz. 

Nga sa u analizua më sipër, mund të renditen disa objektiva specifikë të Planit Operacional për 
Bashkinë e Kamzës:

Ndërhyrje në zgjerimin e rrjetit të ujësjellësit dhe kanalizimeve

Ndërhyrje për sistemimin e lumit të Tiranës, me qëllim shmangien e përmbytjeve

Rikonstruksioni i rrugës “Liria”

Rindërtimi i urës Paskuqan 1

Rikonstruksioni i urës Paskuqan 2

Rikonstruksioni i urës Babrru

Transporti i fëmijëve në shkolla

Ndërtimi i shkollës 9-vjecare në Kamëz 4

Analizë e nevojave për trajnim dhe organizim trajnimesh për stafin e Bashkisë Kamëz

Ndërtim qendre social-kulturore në Paskuqan Në vijim janë paraqitur fishat e projekteve 
respektive:

 Plani Operacional
dhe Investimet 6.

Titulli/Emertimi i Projektit 4.   Rindërtimi i urës Paskuqan 1

Tipi i Projektit Zhvillim infrastrukture

Vendndodhja e projektit Paskuqan 1

Buxheti total i projektit 316 mijë Eur

Kontributi ne rastin e 
bashkefinancimit nga Qeveria 
Vendore

1-2 %.

Titulli/Emertimi i Projektit 1.   Ndërhyrje në zgjerimin e rrjetit të ujësjellësit dhe kanalizimeve

Tipi i Projektit Zhvillim infrastrukture

Vendndodhja e projektit Qyteti i Kamzës

Buxheti total i projektit 4 mln Eur (mund të ndahet në disa faza)

Kontributi ne rastin e 
bashkefinancimit nga Qeveria 
Vendore

0.2 - 0.5%.

Pershkrimi i projektit

Argumentimi i projektit gjendet në pjesën e analizës së PLOZH. 
Megjithë projektet e zbatuara deri tani, ende nuk ka rrjet ujësjellësi dhe 
kanalizimesh për më tepër se 50% të banorëve (70- 80 mijë banorë) të 
bashkisë. Shtrirja e mëtejshme e rrjetit përbën emergjencë

Qellimi dhe objektivat Përmirësimi i furnizimit me ujë të pijshëm dhe i kanalizimeve për lagjet 
e qytetit të Kamzës.

Rezultatet e pritshme Nga realizim i projektit rritet niveli i kushteve higjeno-sanitare

dhe përmirësohet niveli i jetesës për 20-25 banorë të Bashkisë së 
Kamzës.

Rendi prioritar 1

Qendrueshmeria e projektit Menaxhimi dhe mirëmbajtja do të kryhet nga Ujësjellës Kanal-
izime Kamëz sh.a.

Aktivitetet e projektit Shtrim rrjeti ujësjellësi dhe kanalizimesh në lagjet Kamza 2, 3, 4

Vleresimi i Ndikimit ne Mjedis -

Pershkrim per gatishmerine e 
projektit per zbatim. Projekti egziston si koncept.

Planifikimi vendor, nderven-
dor, kombetar

Projekti i propozuar eshte pjesë e Planit të Zhvillimit Strategjik 
të Bashkisë Kamëz 2010-2020

Pershkrimi i projektit

Nevoja për rindërtimin e urës është mjaft emergjente, pasi aktualisht 
banoret e kalojnë lumin në këmbë, madje edhe fëmijët, gjë që përbën 
rrezik serioz për jetën dhe shëndetin e tyre. Bizneset kanë vështirësi me 
furnizimin dhe shpërnadrjen e mallrave.

Qellimi dhe objektivat Rikthimi i mundësisë për kalimin me automjet në anën tjetër të lumit 
nga zona Paskuqan 1 për në Kamëz.

Rezultatet e pritshme Numri i banorëve që përfitojnë nga rindërtimi i kësaj ure është të paktën 
10 mijë, do të përfitojnë në veçanti fëmijët, grate dhe bizneset e zones.

Rendi prioritar 1

Qendrueshmeria e projektit Kostoja e mirëmbajtjes dhe menaxhimit do të përballohet nga Bashkia e 
Kamzës.

Aktivitetet e projektit Kohëzgjatja maksimale e zbatimi të projektit parashikohet 1 vit .

Vleresimi i Ndikimit ne Mjedis Rindërtimi i urës rikthen ekuilibrin mjedisor në gjendjen e mëparshme.

Pershkrim per gatishmerine e 
projektit per zbatim. Projekti është thuajse gati për zbatim.

Planifikimi vendor, ndervendor, 
kombetar Lindi si nevojë e paplanifikuar për shkak të shembjes së urës.

Titulli/Emertimi i Projektit 5.  Rikonstruksioni i urës Paskuqan 2

Tipi i Projektit Zhvillim infrastrukture

Vendndodhja e projektit Paskuqan 2

Buxheti total i projektit 74 mijë Eur

Kontributi ne rastin e 
bashkefinancimit nga Qeveria 
Vendore

1-2 %.

Pershkrimi i projektit

Nevoja për rikonstruktimin e urës është mjaft emergjente, pasi aktualisht 
kalimi i saj përbën rrezik potencial për jetën dhe shëndetin e banorëve të 
zones, veçanęrisht për fëmijët dhe gratë, Po ashtu edhe bizneset janë në 
vështirësi.

Qellimi dhe objektivat Garantimi i mundësisë për kalimin pa rrezik me automjet në anën tjetër të 
lumit nga zona Paskuqan 2 për në Kamëz.

Rezultatet e pritshme Numri i banorëve që përfitojnë nga rindërtimi i kësaj ure është të paktën 8 
mijë, do të përfitojnë në veçanti fëmijët, grate dhe bizneset e zones.

Rendi prioritar 2

Qendrueshmeria e projektit Kostoja e mirëmbajtjes dhe menaxhimit do të përballohet nga Bashkia e 
Kamzës.

Aktivitetet e projektit Kohëzgjatja maksimale e zbatimi të projektit parashikohet 8 muaj .

Vleresimi i Ndikimit ne Mjedis Rindërtimi i urës rikthen ekuilibrin mjedisor në gjendjen e mëparshme.

Pershkrim per gatishmerine e 
projektit per zbatim. Projekti është thuajse gati për zbatim.

Planifikimi vendor, ndervendor, 
kombetar Lindi si nevojë e paplanifikuar për shkak të dëmtimit të urës.

Titulli/Emertimi i Projektit 6.  Rikonstruksioni i urës Babrru

Tipi i Projektit Zhvillim infrastrukture

Vendndodhja e projektit Babrru

Buxheti total I projektit 30 mijë Eur

Kontributi ne rastin e 
bashkefinancimit nga Qeveria 
Vendore

1-2 %.

Pershkrimi i projektit

Nevoja për rikonstruktimin e urës është mjaft emergjente, pasi aktualisht 
kalimi i saj përbën rrezik potencial për jetën dhe shëndetin e banorëve të 
zones, veçanęrisht për fëmijët dhe gratë, Po ashtu edhe bizneset janë në 
vështirësi.

Qellimi dhe objektivat Garantimi i mundësisë për kalimin pa rrezik me automjet në anën tjetër 
të lumit nga zona Babrru për në Kamëz.

Rezultatet e pritshme Numri i banorëve që përfitojnë nga rindërtimi i kësaj ure është të paktën 
7 mijë, do të përfitojnë në veçanti fëmijët, grate dhe bizneset e zonës.

Rendi prioritar 2

Qendrueshmeria e projektit Kostoja e mirëmbajtjes dhe menaxhimit do të përballohet nga Bashkia e 
Kamzës.

Aktivitetet e projektit Kohëzgjatja maksimale e zbatimi të projektit parashikohet 8 muaj .

Vleresimi i Ndikimit ne Mjedis Rindërtimi i urës rikthen ekuilibrin mjedisor në gjendjen e mëparshme.

Pershkrim per gatishmerine e 
projektit per zbatim. Projekti është thuajse gati për zbatim.

Planifikimi vendor, ndervendor, 
kombetar Lindi si nevojë e paplanifikuar për shkak të dëmtimit të urës.

Titulli/Emertimi i Projektit 7.  Transporti i fëmijëve në shkolla

Tipi i Projektit Zhvillim shërbimi publik

Vendndodhja e projektit I gjithë territori i Bashkisë së Kamzës

Buxheti total i projektit 350 mijë Eur

Kontributi ne rastin e 
bashkefinancimit nga Qeveria 
Vendore

10 %.

Pershkrimi i projektit
Frekuentimi i rregullt i shkollës nga fëmijët pengohet shpesh nga 
largësia e vendbanimit. Transporti duhet të përfshijë të gjithë 
fëmijët që banojnë më larg se 2 km nga shkolla.

Qellimi dhe objektivat
Mundësimi i frekuentimit të rregullt të shkollës, nëpërmjet 
transportit me autobuzë të vegjël / furgona, për fëmijët që 
banojnë larg shkollës.

Rezultatet e pritshme
Nga zbatimi i këtij projekti mund të përfitojnë 700-800 fëmijë, 
të cilëve do t’iu përmirësohet rrugëtimi për në shkollë, duke 
mbrojtur më mire shëndetin e tyre dhe duke rritur konfortin.

Rendi prioritar 3

Qendrueshmeria e projektit Mirëmbajtja dhe menaxhimi i automjeteve do të kryehet nga 
Bashkia e Kamzës.

Aktivitetet e projektit Transporti i fëmijëve për në shkollë (mbi 2 km nga banesa) duhet 
të kthehet në një shërbim publik i vazhdueshëm në kohë.

Vleresimi i Ndikimit ne Mjedis Mund të rrisë minimalisht emetimin e gazrave të makinave dhe 
nivelin e zhurmës.

Pershkrim per gatishmerine e 
projektit per zbatim. Projekti ndodhet në fazën e konceptimit.

Planifikimi vendor, 
ndervendor, kombetar

Projekti ka lindur jashtë kuadrit egzistues të planeve të 
mëparshme.

Titulli/Emertimi i Projektit 8.  Ndërtimi i shkollës 9-vjecare në Kamëz 4

Tipi i Projektit Zhvillim infrastrukture arsimore

Vendndodhja e projektit Kamëz 4 (në krah të stadiumit)

Buxheti total i projektit 1,5 mln Eur

Kontributi ne rastin e 
bashkefinancimit nga Qeveria 
Vendore

0.5 %.

Pershkrimi i projektit

Egziston nevoja urgjente e ndërtimit të kësaj shkolle, për shkak të 
mbipopullimit të shkollave egzistuese 9-vjeçare, si dhe vështirësive të 
rrugëtimit të fëmijëve nga banesat e tyre për në shkollat më të afërta (iu 
duhet të kalojnë aksin krysor rrugor, ku nuk ka mbikalim), duke rrezikuar 
jetën dhe shëndetin e tyre.

Qellimi dhe objektivat Përmirësimi i aksesit në arsimin 9-vjeçar, për një zonë të lënë pa mbulim 
deri tani. Garantimi i jetës dhe shëndetit të fëmijëve, rritja e konfortit.

Rezultatet e pritshme
Nga zbatimi i këtij projekti përfitojnë disa qindra fëmijë, të cilët do të 
kenë mundësi ta zhvillojnë mësimin në kushte më komode, më pranë 
banesave të tyre.

Rendi prioritar 3

Qendrueshmeria e projektit Mirëmbajtja dhe menaxhimi i godinës do të kryehet nga Bashkia e 
Kamzës.

Aktivitetet e projektit Kohëzgjatja e zbatimit të projektit: 1,5 -2 vjet.

Vleresimi i Ndikimit ne Mjedis Nuk parashikohet të ketë efekte negative në mjedis.

Pershkrim per gatishmerine e 
projektit per zbatim. Projekti është në fazën e konceptimit.

Planifikimi vendor, ndervendor, 
kombetar

Projekti i propozuar eshte pjesë e Planit të Zhvillimit Strategjik të 
Bashkisë Kamëz 2010-2020

Titulli/Emertimi i Projektit 9.  Analizë e nevojave për trajnim dhe organizim
trajnimesh për stafin e Bashkisë Kamëz

Tipi i Projektit Zhvillim administrativ-menaxherial

Vendndodhja e projektit Bashkia e Kamzës

Buxheti total i projektit 250 mijë Eur

Kontributi ne rastin e 
bashkefinancimit nga Qeveria 
Vendore

10 %.

Pershkrimi i projektit
Është evidente nevoja për rritjen e kapaciteteve të stafit të bashkisë, në 
kontekstin e zhvillimeve të reja të reformës administrative-territoriale 
dhe funksioneve të reja që do të ushtrojë pushteti vendor.

Qellimi dhe objektivat

Analiza e nevojave për trajnim, e zhvillur në mënyrë profesionale, duhet 
t’i paraprijë planifikimit dhe organizimit të trajnimeve për stafin. Për çdo 
pozicion pune duhet të kryhet analiza e punës dhe rishikimi e plotësimi i 
përshkrimeve të punës. Duhet të kryhet vlerësim i rregullt i performancës 
së punonjësve.

Rezultatet e pritshme
Nga zbatimi i këtij projekti përfitojnë disa dhjetëra punonjes të Bashkisë 
së Kamzës, duke patur mundësinë të rrisin aftësitë profesionale dhe t’i 
shërbejnë më mirë komunitetit.

Rendi prioritar 3

Qendrueshmeria e projektit Menaxhimi logjistik i trajnimeve do të kryehet nga Bashkia e Kamzës.

Aktivitetet e projektit Kohëzgjatja e parashikuar: 3 vjet

Vleresimi i Ndikimit ne Mjedis Nuk ka.

Pershkrim per gatishmerine e 
projektit per zbatim. Faza e projekt-idesë.

Planifikimi vendor, ndervendor, 
kombetar

Projekti i propozuar eshte pjesë e Planit të Zhvillimit Strategjik të 
Bashkisë Kamëz 2010-2020

Titulli/Emertimi i Projektit 10. Ndërtim qendre social-kulturore në Paskuqan

Tipi i Projektit Zhvillim social-kulturor-sportiv

Vendndodhja e projektit Paskuqan

Buxheti total i projektit 1.5 mln Eur (i ndarë në disa faza)

Kontributi ne rastin e 
bashkefinancimit nga Qeveria 
Vendore

0.5 %.

Pershkrimi i projektit Në njësinë administrative të Paskuqanit nuk ka asnjë objekt me natyrë 
social-kulturore. Nevoja mund të konsiderohet si prioritare për cilësinë e 

Qellimi dhe objektivat

T’u garantohet banorëve të Paskuqanit aksesi në aktivitete sociale, 
kulturore dhe sportive (si dhe mundësia e organizimit të tyre nga 
komuniteti). Qendra mund të plotësohet në një fazë të dytë edhe me 
terrene sportive.

Rezultatet e pritshme Përfitojnë rreth 40 mijë banorë, të cilëve iu ofrohen mundësi pjesëmarrje 
dhe organizimi në aktivietete me natyre sociale, kulturore dhe sportive.

Rendi prioritar 3

Qendrueshmeria e projektit Mirëmbajtja dhe menaxhimi i godinës do të kryehet nga Bashkia e 
Kamzës.

Aktivitetet e projektit Kohëzgjatja e parashikuar: 1-2 vjet (sipas fazave)

Vleresimi i Ndikimit ne Mjedis Nuk ka VNM.

Pershkrim per gatishmerine e 
projektit per zbatim. Faza e projekt-idesë.

Planifikimi vendor, ndervendor, 
kombetar

Projekti i propozuar eshte pjesë e Planit të Zhvillimit Strategjik të 
Bashkisë Kamëz 2010-2020.

 Harta dhe Fotografi 7.

Sistemi rrugor

Objektet arsimore

Parku i ardhshëm rreth liqenit të Paskuqanit

Ura e Paskuqan 1, pak para shembjes

Puna për zgjerimin e rrjetit të ujësjellësit

